
 

 

 

Reykjavík, 5.1.17 

Ágæti borgarstjóri, Dagur B. Eggertsson, 

Mig langar að vekja athygli þína á hvatningarverkefninu "Ábyrg ferðaþjónusta" sem við hjá Festu og 

Íslenska ferðaklasanum erum að hefja í samstarfi við Ferðamálastofu, SAF, Íslandsstofu, Stjórnstöð 

ferðamála, Markaðsstofur landshlutanna, Höfuðborgarstofu og Safe Travel. Verkefnið felst í að hvetja 

fyrirtæki sem tengjast ferðaþjónustunni til að skrifa undir yfirlýsingu um nokkra einfalda þætti 

samfélagsábyrgðar og sjálfbærni. 

Áhersluþættirnir eru: 

1. Ganga vel um og virða náttúruna. 

2. Tryggja öryggi gesta okkar og koma fram við þá af háttvísi.  

3. Virða réttindi starfsfólks. 

4. Hafa jákvæð áhrif á nærsamfélagið. 

Við erum að kynna verkefnið þessa dagana og höfum fengið frábær viðbrögð. Núþegar hafa yfir 100 

fyrirtæki og stofnanir skráð sig. Forseti Íslands, Guðni Th. Jóhannesson, er verndari verkefnisins og við 

munum halda undirskriftafund á Nauthól þann 10. janúar kl. 14.30. 

Markmiðið er að fá sem flest fyrirtæki til að sammælast á þennan hátt um ábyrga ferðaþjónustu á 

Íslandi. Þátttaka í undirskriftinni kostar ekkert en við munum fylgja því eftir með fræðsludagskrá sem 

þátttakendum býðst á kostnaðarverði.  

Mig langar að leggja til að Reykjavíkurborg verði virkur aðili að þessu verkefni fyrir hönd 

Sundlauganna, Ylstrandarinnar, Fjölskyldugarðsins og annarra stofnana borgarinnar. Lagt er til að það 

verði innsiglað með því að borgarstjóri skrifi undir yfirlýsinguna um ábyrga ferðaþjónustu ásamt 

forsvarsfólki fjölda annarra fyrirtækja á Nauthól þann 10. janúar kl. 14.30.  

 

Nánari upplýsingar og skráningarform er að finna á vef Festu: www.festasamfelagsabyrgd.is 

 

Bestu kveðjur, 

 

 
 
Ketill B. Magnússon 
Framkvæmdastjóri Festu 
 

 

 


